
gv-$ बछझ*ञि [ চৈত্র
কি বিপদ উপস্থিত — কি অপরাধে গ্রামস্থ এত লোক অবরোধে আবদ্ধ ? বৃদ্ধ কাণে কাণে কহিলেন “শুন নাই ? গ্রামে ডাকাতি হইয়াছে—দারগা আসিয়াছে, আজ তিন দিন আমরা প্রায় আনাহারে যাপন করিতেছি।” আমি কহিলাম দারগার সহিত সাক্ষাৎ করিব, তাহাকে এত ভয় কেন ? বৃদ্ধ কহিলেন “এটি যথার্থই ডাকাবুক ছেলে, দারগার কাছে যাইবার আবশ্বক ? দাদা, রাত্রে গোপনে এখানে নিদ্রা যাও, প্রত্যুষে প্রস্থান করিবে, এমন অসময়েও এ গ্রামে প্রবেশ করিতে হয় ?” এই সময় বাহিরের কপাটে একটি ধাক্কা পড়িল—ভীরু প্রজাকুল সঙ্কুচিত হইয়া কুটীরে লুকাইল—কাহার এতদূর সাহস হইল না—দাড়াইতে পলাইতেও সাহস চাই, কেহ কেহ পদ সঙ্কোচ করিয়া দুইটি জানুমধ্যে মস্তক রাখিয়া চক্ষু মুদিলেন ; আর ভয় কি ? এদিকে আঘাত আরো বাড়িল, কেহ উত্তর দেন না—আমি স্থির থাকিতে পারিলাম না, কহিলাম “কে রে " একজন দাম্ভিক স্বরে কহিল “কে রে!” “আমি তোমার রে ? এবার রে দেখিয়ে দিব । কেওয়াড়ি খোল তব দেখা জাগা ।” আমি কহিলাম ‘উ: আবার হিন্দি চালান”— পুরুষ তখন আরো ক্রোধে কপাটে পদঘাত করিলেন ও কহিলেন “খুলবে ত খুল না হয় ভাঙ্গিয়া ফেলি” । আমি কহিলাম, জোর ত ভারি এখন ত গৰ্জ্জনের শেষ রহিল না—এ দিকে বৃদ্ধ আমার হাতে ধরিয়া বিনয় করিতে লাগিলেন ও কহিলেন, আর বাড়াইও না—যে ব্যক্তি বাহিরে গর্জন করিতেছিলেন আমি জানিতাম। আমি কহিয়া উঠিলাম “ও কমরুদি চাচা, আমায় চিনিতে পার ন— কি চাই বল সব হাজির ” কুমুরুদি কহিলেন চারি সের দুধ ও আট বোঝা কাঠ ।" আমি কহিলাম “এই ? আচ্ছা দেওয়া যাচ্চে” বৃদ্ধ প্রজাবৰ্গকে কহিলেন র্তাহার খিড়কি দিয়া দোঁড়িলেন, তাহার গোপনেই বদান্যতার কাৰ্য্য নিম্পন্ন করিলেন । আমি এখন কপাট খুলিলাম। • আমাকে দেখিয়াই কুমুরুদি কহিলেন “বাৰু আপনি এসেছেন তাই বলি বুড় চাচার সঙ্গে কে মসকরা করে।” কুমুরুদিকে নিজকাৰ্য্য সাধন জন্ত রাখিয়া আমি দারগার এজলাস দেখিতে চলিলাম—এখন সন্ধ্যা উত্তীর্ণ হইয়াছে আকাশ ঘোর—এই অন্ধকারেই দারগা সাহেবের এজলাস গরম হয় । কিন্তু সে এজলাস কিরূপে বর্ণন করিব । হে বাগ বাণি ! তোমায় কৃপায় মহৎ কবিগণ হোমর, ডেনটি, মিল্টন, মধুসূদন প্রভৃতি নরক বর্ণন করিয়াছেন, পৰিত্ৰ আৰ্য্যকুলসস্থত জটাধারীর প্রতি কৃপা কেন না করিবে, আমি অনেক স্থান দেখিয়াছি, বর্ণনা করিবার চেষ্টা করিয়াছি কিন্তু এখানে আসিয়া কেন মোহে অভিভূত হইতেছি, হতাশে চারিদিক অন্ধকার দেখিতেছি । ইহার কারণ আছে—ইহা মিথ্যাচক্রেরও দারুণ নির্দয় নিষ্ঠুরতার রঙ্গভূমি। দারগাসাহেবের আবাসগৃহ










[image: ]

[image: ]

'https://bn.wikisource.org/w/index.php?title=পাতা:বঙ্গদর্শন-ষষ্ঠ_খণ্ড.pdf/৫৯৩&oldid=1724130' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০৯:৩৪টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







